
				এই পাতাটির মুদ্রণ সংশোধন করা প্রয়োজন। 
মহাত্মা বিজয়কৃষ্ণ গোস্বামী।
মহাপ্ৰভু শ্ৰীচৈতনঃ দেবের নামের সঙ্গে সঙ্গে আরও ভূকজন মহাপুরুষের স্মৃতি এ দেশের নরনারীর প্রাণে মুদ্রিত রহিয়াছে। তিনি শাস্তিপুরের গোস্বামী বংশোদ্ভূত মহাত্মা অদ্বৈতাচাৰ্য্য। শ্ৰীগৌরাঙ্গদেবের জন্মের পূর্বে যখন বঙ্গদেশ ঘোর তাকিকতা ও প্ৰাণ-হীন ক্রিয়া-কাণ্ডে সমাচ্ছন্ন হইয়াছিল, ভক্তি-দেবী যেন অন্তহি তা’ হইয়াছিলেন, তখন দেশের হীনাবস্থা দর্শনে তিনি ব্যথিত-চিত্তে অশ্রুপাত করিতেন ; এবং মাতা যেমন অন্ধকার রাজনীতে প্ৰদীপ জ্বালিয়া বিপথগামী পুত্রের অ্যাগমন প্ৰতীক্ষা করেন, তিনিও তেমনি দেশের ঘোর দুদিনে ধৰ্ম্মসাধনার প্ৰদীপ জালিয়া দিনের পর দিন আশাবদ্ধ হৃদয়ে কোন মহাপুরুষের আগমন প্ৰতীক্ষা করিতেছিলেন । প্ৰবাদ এই, হঁহার ঐকান্তিকী প্রার্থনার বলেই মহাপ্ৰভু শ্ৰীগৌরাঙ্গ বঙ্গদেশে আবির্ভূত হইয়া, বৈষ্ণব ধৰ্ম্মকে পুনৰ্জীবিত করেন ; এবং বঙ্গসমাজ পুনরায় ধৰ্ম্মের সুস্নিগ্ধ ছায়া প্রাপ্ত হয়। আচাৰ্য্য অদ্বৈত-গোস্বামীর জ্ঞানগভীরতা ও তপস্যার প্রভাব বঙ্গদেশে কাহার ও অবিদিত নাই । ইহার তপস্যার ফল ব্যর্থ হইবার নয়। সেই তপস্যার ফলে তাহার কুল পবিত্র হইয়াছে, জননী জন্মভূমি কৃতাৰ্থ হইয়াছেন ; এবং তাহার বংশে ভক্ত-সন্তানগণ জন্ম পরিগ্ৰহ করিয়া নরনারীর ভক্তিশিক্ষার সহায় হইয়া রহিয়াছেন । মহাত্মা বিজয়কৃষ্ণ গোস্বামী এই স্বনাম-ধন্য অদ্বৈতাচাৰ্য্যের
'द&s*दू ।
বিজয়কৃষ্ণের পিতৃ-দেব আনন্দকিশোর গোস্বামী মহাশয় পাণ্ডিত্য, শাস্ত্ৰজ্ঞান ও ধৰ্ম্মভীরুতাদি নানারূপ সদগুণে অলঙ্কত ছিলেন । দেবতার প্রতি অচলা ভক্তি বশতঃ ইনি প্রতিদিন স্বহস্তে গৃহ-দেবতা তামসুন্দরের অৰ্চনা ও সেবা না করিয়া জল গ্রহণ করিতেন না । যে থকাষ্ঠীদ্বারা, দেবতার ভোগ রন্ধন হইত। তিনি উহার প্রত্যেকখানি

